
RASULULLAH SAW bersabda: 
“Allah tidak akan mengambil 
kembali ilmu (agama) dengan 
mengambilnya dari (dalam hati) 
manusia, tetapi mengambilnya 
kembali dengan kematian para 
ulama hingga tidak bersisa.”  
– Riwayat al-Bukhari.

Kehadiran GrabCar 
mencabar industri teksi

SISTEM pengangkutan awam 
di negara ini semakin berkem-
bang. Jika suatu masa dulu, 
bas mini yang menjadi 
nadi pengangkutan awam 

di ibu kota, kini pengangkutan rel 
mengambil alih dengan pengena-
lan sistem Transit Aliran Ringan 
(LRT), monorel, komuter dan akan 
datang perkhidmatan Aliran Transit 
Massa (MRT). Pada masa yang sama 
mutu perkhidmatan bas henti-henti 
dipertingkatkan. Jika sebelum ini, 
Intrakota mengambil alih perkhid-
matan bas mini, bas Sri Jaya, Tong 
Fong dan pelbagai lagi, kini warga 
kota khususnya lebih selesa den-
gan pengenalan bas RapidKL. Bu-
kan sahaja di Kuala Lumpur, Rapid 
juga beroperasi di Pahang dan Pu-
lau Pinang. Di sesetengah kawasan 
pula terdapat perkhidmatan bas 
percuma. Pengangkutan awam ter-
kini tentulah Perkhidmatan Tren 
Elektrik (ETS) yang menghubung-
kan perjalanan lebih jauh termasuk 
Kuala Lumpur - Ipoh - Pulau Pinang 
- Alor Setar - Padang Besar. Dalam 
erti kata lain, semua jenis pengang-
kutan ada di Kuala Lumpur. 

Begitu juga dengan teksi yang 
`meriah’ dengan pelbagai jenama, 
nama dan warna. Jenama yang di-
maksudkan adalah kereta yang di-
gunakan seperti Iswara, Wira, Waja, 
Saga BLM, Exora, Toyota Innova, 
Avanza dan Nissan Serena. Nama 
pula berkaitan dengan teksi bajet, 
teksi 1Malaysia, teksi eksekutif dan 
limosin. Warna juga pelbagai seperti 
merah putih, merah, hijau, kuning, 
putih, biru dan macam-macam lagi. 
Mungkinkah kepelbagaian ini juga 
yang menyebabkan timbul pelbagai 
ragam dalam kalangan pemandu 
teksi? Tidak dinafikan, ada kalan-
gan pemandu teksi yang tidak pro-
fesional. Betullah kata Pengerusi 
Suruhanjaya Pengangkutan Awam 
Darat (SPAD), Syed Hamid Albar 
bahawa tidak ada gunanya pelba-
gai program penambahbaikan bagi 
perkhidmatan teksi dilakukan jika 
pemandu teksi sendiri tidak mahu 
mengubah sikap. Memang diakui 
SPAD dengan kerjasama persatuan 
pemandu teksi melakukan pelbagai 
program seperti penjenamaan, lati-
han dan menangani aduan dalam 
usaha meningkatkan mutu perkhid-
matan teksi. 

Namun segalanya bergantung 
kepada sikap pemandu teksi itu 
sendiri. Kenapa ada yang tidak 

mahu berubah sehingga sikap 
mereka itu seperti seekor kerbau 
membawa lumpur habis semuanya 
terpalit? Sama seperti pelbagai jena-
ma, nama dan warna maka begitu-
lah juga ragam yang ada dalam diri 
pemandu teksi. Malangnya, hanya 
kerana sikap tidak profesional se-
setengah pemandu teksi seperti 
mengenakan tambang berlebihan, 
tidak menggunakan meter, memilih 
penumpang/lokasi akhirnya habis 
industri itu dipersalahkan. Apakah 
yang menjadi punca ‘sikap’ tidak 
berubah itu? Adakah disebabkan 
tekanan untuk mencari pendapatan 
lebih-lebih lagi yang perlu memba-
yar sewa teksi setiap hari? Golongan 
pemandu teksi yang menyebabkan 
imej industri ini terjejas boleh men-
jawab persoalan ini. 

Berkait dengan teksi juga, untuk 
lebih `selamat’, ramai yang suka 
menggunakan aplikasi tempahan 
perkhidmatan teksi. Menyelak kem-
bali kemudahan  sebelum ini, keban-
yakannya menghubungi ‘radio taxi’. 
Beberapa syarikat yang mengenda-
likan perkhidmatan ini termasuklah 
Comfort, Saujana, Sunlight, Public 
Cab dan Warisan.  Melalui sistem 
ini, pengguna perlu mendail tel-
efon, menunggu dilayan operator 
dan kemudian dihubungi semula 
mengenai status teksi. Ada juga 
yang menghantar khidmat pesanan 
ringkas (SMS). Jika tempahan itu 
dibuka kepada semua pemandu, 
maka berlumba-lumbalah pemandu 
teksi bekejar ke lokasi. Ada yang be-
rada jauh pun akan memaklumkan 
hanya sekitar 1 kilo meter lokasinya 

ke tempat pelanggan. Kini kead-
aan sudah berubah apabila aplikasi 
yang lebih mudah tersedia. Lebih 
menarik, kita dapat melihat di tel-
efon lokasi teksi berkenaan serta 
nama dan nombor telefon pemandu 
serta anggaran tambang. Aplika-
si ini dulunya dikenali sebagai 
MyTeksi dan mulai 28 Januari lalu 
dikenali sebagai Grab. Keba nyakan 
pemandu teksi yang menjadi ang-
gota radio taxi menyertai aplikasi 
ini. Isu inilah yang menjadi bualan 
ramai pemandu teksi yang semakin 
hari terasa seolah-olah dipinggirkan 
oleh aplikasi ini. MyTeksi ditubuh-
kan bagi mewujudkan industri teksi 
yang lebih selamat dan berkesan di 
samping membantu meningkatkan 
pendapatan pemandu. Bagaimana-
pun pengenalan Uber dan GrabCar 
yang turut menggunakan aplikasi 
yang sama dikatakan menjejaskan 
‘periuk nasi’ pemandu teksi. Ramai 
pemandu teksi mendakwa ada keti-
kanya, mereka terpaksa ‘bersaing’ 
dengan  Uber dan GrabCar. Baru-
baru ini, apabila MyTeksi bertukar 
nama kepada Grab, ia secara tidak 
langsung menggugurkan nama teksi!  

Tidak dinafikan, platform ap-
likasi mudah alih ini memudahkan 
pengguna membuat tempahan, 
sama ada teksi atau perkhidma-
tan limosin. GrabCar menyediakan 
lebih banyak kereta di jalan raya 
kepada pengguna, secara tidak 
langsung menambah jumlah ‘pen-
gangkutan awam’ selain teksi yang 
sah memiliki permit pengangkutan 
awam. Persoalannya apa pula status 
GrabCar? Adakah sebagai ‘kereta 

sapu’ yang sering menjadi mangsa 
‘buruan’ SPAD terutama di bebera-
pa kawasan stesen komuter? Haki-
katnya, di beberapa kawasan, kereta 
sapu inilah yang banyak membantu 
pengguna disebabkan di kawasan 
berkenaan tidak ada bas atau teksi. 
Itu di kawasan yang tidak ada teksi. 
Bagaimana di ibu negara? Tidak 
cukupkah jumlah teksi? Sebelum 
ini, para pemandu teksi di Lembah 
Klang menggesa kerajaan mengha-
ramkan penggunaan aplikasi teksi 
sapu haram seperti Uber dan Grab-
Car yang didakwa menutup ‘pe-
riuk nasi’ mereka. Pengerusi Jawa-
tankuasa Bertindak Pemandu Teksi 
Lembah Klang, Zailani Isa Usuludin 
mendakwa, aplikasi tersebut men-
jejaskan pendapatan pemandu teksi 
sebanyak 50 peratus kerana mereka 
tidak menggunakan meter sebalikn-
ya mengenakan caj yang lebih ren-
dah kepada penumpang.

“Saya dapati kaedah tersebut 
mempunyai niat tersembunyi iaitu 
ingin membunuh industri teksi di 
negara ini secara perlahan-lahan,” 
katanya. Kebanyakan pemandu 
teksi yang tidak berpuas hati den-
gan GrabCar ini mempertikaikan 
beberapa perkara yang sepatutnya 
dipatuhi seperti yang dialami oleh 
teksi. Ini termasuklah memiliki les-
en Kenderaan Pengangkutan Awam 
(PSV), insurans penumpang jika ke-
malangan dan menjalani pemerik-
saan Puspakom setiap enam bulan 
sekali. Satu lagi persoalan ialah 
sejauh mana jaminan ke selamatan 
pemandu jika penumpang yang 
dibawa oleh kereta berkenaan ter-
libat kes jenayah atau pendatang 
asing tanpa dokumen perjalanan 
yang sah? Kebiasaannya jika orang 
seperti ini menggunakan teksi, pe-
mandu dilepaskan kerana statusnya 
sebagai pemandu yang sah. 

Turut terjejas khabarnya pe-
mandu teksi limosin di lapangan 
terbang kerana pemandu GrabCar 
juga bebas mengambil penumpang 
di mana-mana sahaja berbanding 
teksi yang perlu mengikut prosedur 
yang ditetapkan. Dalam erti kata 
lain, GrabCar mempunyai pelbagai 
‘kebebasan dan keistimewaan’ yang 
tidak dinikmati oleh pemandu tek-
si. Adakah untuk masa hadapan, in-
dustri teksi akan berakhir? Adakah 
semuanya beralih kepada GrabCar 
yang dikatakan lebih menguntung-
kan bukan sahaja kepada pemandu 
tetapi juga penumpang?

APA yang berlaku dalam tempoh dua minggu lalu 
membabitkan kemelut UMNO Kedah adalah ujian, 
yang selepas dua minggu diperiksa dan diputuskan 

sebagai cemerlang kerana Barisan Nasional (BN) masih 
berdiri di bumi negeri Jelapang Padi ini.

Tidak goyah apatah lagi tersungkur walaupun didatangi 
pelbagai cubaan melemahkan parti dalam kalangan pihak 
tertentu yang menangguk di air keruh daripada kemelut 
berkenaan.     

Seperti setiap ujian yang disusuli dengan hikmah tersendi-
ri, krisis yang melanda barangkali kelak dapat membantu 
parti terutama ke arah penyatuan seluruh akar umbi UMNO 
yang sebelum ini dikatakan berpecah-belah dan terumbang-
ambing iaitu punca utama kemelut melanda.

Paling penting ketika ini adalah kemampuan pucuk pimpi-
nan negeri mengembalikan semangat dalam kalangan akar 
umbi UMNO Kedah untuk memperkasakan kekuatan parti 
terutama dengan tempoh Pilihan Raya Umum Ke-14 (PRU-14) 
cuma berbaki dua tahun.

Begitu juga, UMNO di 
mata rakyat adalah ‘bek-
erja’ untuk mereka lantas 
janji-janji selepas PRU-13 
sebelum ini harus dilak-
sanakan terutama sebelum 
PRU mendatang.

Demikian setiap ujian 
tidak pernah didatang-
kan untuk melemahkan, 
sesuatu yang pasti pelan-
tikan Menteri Besar ba-
haru memberi ruang dan 
peluang kepada kepim-
pinan baharu untuk meng-
atur strategi baharu dalam 
mendepani cabaran getir 
terutama untuk mentadbir 
negeri ini.

Apatah lagi seperti dike-
tahui 2016 adalah tahun 
penting memandangkan 
pelbagai acara dan pro-
gram mega diatur sep-
erti Tahun Melawat Kedah 
2015 atau Discover Kedah 
2016 yang kelak menuntut 
usaha gigih kepimpinan 
baharu ini menjayakan-
nya.

Begitu juga 2016 adalah 
tahun pelaksanaan kera-
jaan negeri dalam pelbagai 

projek mega seperti Bandar Raya Getah di Padang Terap den-
gan peruntukan RM384 juta.

Namun pada prinsipnya keutuhan sesebuah institusi 
berpaksikan kerjasama sepasukan bukan sesuatu mustahil 
dapat dilaksanakan dengan jaya sekali gus membawa ke-
sejahteraan kepada rakyat.

Kepimpinan baharu ini mempunyai pengalaman dan 
pengetahuan luas dalam pentadbiran negeri seterusnya diya-
kini mampu menggunakan peluang dan ruang ini untuk me-
rancang strategi serta melaksanakannya dengan jaya malah 
lebih penting dalam mendepani cabaran getir terutama 
dalam keadaan ekonomi hari ini.

Semua usaha itu tidak mungkin dilaksanakan sendirian 
walaupun di peringkat yang mengepalai pentadbiran kerana 
paling penting dalam institusi pentadbiran kerajaan negeri 
adalah pentadbir negeri yang kelak menentukan kejayaan 
sesebuah kerajaan.

Kepimpinan baharu dalam kerajaan negeri pastinya akan 
memilih pasukannya yang terbaik yang kelak akan men-
dampingi beliau melaksanakan strategi tepat ke arah agenda 
menyejahterakan rakyat amnya.

Apa juga faktor yang mengundang krisis Menteri Besar 
dalam tempoh dua minggu ini tidak harus dijadikan faktor 
penolak kepada langkah kerajaan negeri memasang agenda 
sebaliknya menjadi kekuatan baharu dalam mengatur lang-
kah ke hadapan.

UMNO Kedah 
lulus ‘ujian’

UJIAN GETIR BASHAH

Kepimpinan baharu 
ini mempunyai 
pengalaman dan 
pengetahuan luas 
dalam pentadbiran 
negeri seterusnya 
diyakini mampu 
menggunakan 
peluang dan ruang 
ini untuk merancang 
strategi serta 
melaksanakannya 
dengan jaya malah 
lebih penting dalam 
mendepani cabaran 
getir terutama dalam 
keadaan ekonomi hari 
ini.”

KHABAR DARI  
NEGERI
JAMLIAH ABDULLAH 
ialah Ketua Biro Utusan Malaysia Kedah

AWANG ucapkan tahniah kepada Datuk Seri Ahmad Bashah Md. 
Hanipah yang memulakan tugas rasminya sebagai Menteri Besar 
Kedah baharu semalam,  selepas mengambil alih jawatan itu dari-
pada Datuk Seri Mukhriz Tun Mahathir.

 Dalam kenyataan kepada wartawan, Ahmad Bashah menafi-
kan ketua-ketua bahagian yang menghadiri sidang akhbar beliau 
bagi melahirkan perasaan tidak puas hati kepada Mukhriz telah 
dibayar.

 Itu fitnah awal yang diterima oleh Ahmad Bashah sebaik sa-
haja melangkah masuk ke pejabat Menteri Besar di Wisma Darul 
Aman, Alor Setar. 

 Awang yakin banyak lagi fitnah yang akan bertebaran bagi 
memusnahkan kredibiliti beliau. Dalam hal ini, Awang harap Ah-
mad Bashah tidak  terganggu dengan semua itu.

 Awang yakin dengan pengalaman yang ada pada beliau, Ah-
mad Bashah akan dapat menangani segala cabaran dengan pe-
nuh tabah seterusnya memimpin Kedah ke arah kecemerlangan, 
selain memastikan Barisan Nasional terus menguasai negeri Je-
lapang Padi itu dalam pilihan raya umum akan datang.

 Dalam masa yang sama, Awang berharap Ahmad Bashah akan 
segera menubuhkan barisan Exco bagi membolehkan pentad-
biran kerajaan negeri yang agak terganggu berikutan konflik poli-
tik yang berlaku baru-baru ini dapat dipulihkan segera.

 AWANG – Selamat bertugas, Tok!

SAYA tertarik dengan ar-
tikel Cabaran Bashah, Janji 
Mukhriz yang disiarkan 
Utusan Malaysia pada 4 
Februari lalu bahawa Men-

teri Besar (MB) Kedah yang baharu 
dilantik, Datuk Seri Ahmad Bashah 
Md. Hanipah berdepan dengan tiga 
kelompok manusia yang perlu di-
tangani olehnya dengan penuh ke-
bijaksanaan.

 Kelompok pertama adalah pe-
nyokong Datuk Seri Mukhriz Tun 
Mahathir yang nyata amat kecewa 
melihat apa yang telah berlaku kebe-
lakangan ini kepada pemimpin mere-
ka. Kelompok kedua adalah warga 
Kedah, terutama generasi Y yang ra-
mai meluahkan rasa sedih dan marah 
mereka di media sosial. Kelompok 
ketiga adalah rakan seperjuangannya 
sendiri yang telah sama-sama bekerja 
keras dengannya untuk mengguling-
kan Mukhriz tetapi akhirnya kecewa 
kerana bukan mereka yang dilantik 
menjadi MB Kedah yang baharu.

Soalnya, apakah Bashah mampu 
menangani semua ini dengan penuh 
kebijaksanaan? Atau apakah dia akan 
memilih untuk tidak mempedulikan 
semua ini, sebaliknya menumpukan 
perhatian secara eksklusif kepada 
agenda kerjanya ‘membangunkan 
Kedah’ dalam tempoh baki masa dua 
tahun lagi ini sebelum tiba Pilihan 
Raya Umum ke-14 (PRU-14)?

Jika mengikut penulis artikel itu, 
Bashah perlu sedar bahawa ‘di mata 
rakyat’ ada pihak yang mengang-
gapnya sebagai ‘pencetus huru-hara 
politik di negeri itu tanpa sebab’. 

Semenjak saya berhijrah ke negeri 
ini 20 tahun yang lalu, ini kali kedua 
saya bersua dengan luahan rasa hati 
rakyat yang begitu marah terhadap 
pemimpin politik mereka. Kali per-
tama adalah di awal tahun 2008.   

Bagi Dr. Sivamurugan Pandian, 
tokoh akademik dari Universiti Sains 
Malaysia, cabaran terbesar bagi Bashah 
adalah melawan ‘aura Mukhriz’. 
Mengikutnya, Mukhriz adalah seorang 
pemimpin muda yang amat popular 
dalam kalangan rakyat jelata negeri 
ini terutama generasi Y. Tugas pa ling 
sukar (tetapi bukan mustahil) bagi 
Bashah adalah memulihkan kembali 
seberapa segera keyakinan rakyat 
jelata kepada Barisan Nasional (BN) 
untuk terus mentadbir Kedah.  

Walaupun ada pihak di sana sini 
yang terus memperlekeh kemam-
puan Bashah mentadbir negeri Je-
lapang Padi ini, hakikatnya beliau 
telah menjadi Ahli Dewan Undangan 
(ADUN) Bakar Bata (dahulu Alor Me-
rah) selama lima penggal sejak 1995, 
dan pernah menjadi Exco kerajaan 
negeri selama dua penggal sejak 1999 
hingga 2008. Pada pilihan raya 2008, 
kerajaan negeri tumbang dilanda 
‘tsunami’ dan diambil alih oleh Pas.

Berkat kerja keras dan semangat 
sepasukan dengan ketua-ketua ba-
hagian dan sayap parti yang lain, 
BN berjaya dalam PRU-13 merampas 
kembali pentadbiran negeri ini dari-
pada kerajaan Pas dengan memper-
oleh 21 kerusi, dengan bakinya (15 
kerusi) dimenangi oleh Pas (sembi-
lan), PKR (empat) dan DAP (dua).

 Bagaimanapun selepas keme-
nangan itu, Bashah sanggup mem-
beri laluan kepada Mukhriz dilantik 
sebagai Pengerusi Badan Perhubun-
gan UMNO Kedah dan Menteri Be-
sar, manakala beliau sendiri hanya 
menjadi Timbalan Pengerusi 
UMNO negeri. Selepas itu, 
Bashah (seorang ADUN) di-
lantik sebagai Senator untuk 
membolehkannya dilantik 
sebagai Timbalan Menteri Per-
dagangan Dalam Negeri, Kope-
rasi dan Kepenggunaan.

Sewaktu bercakap kepada 
wakil media pada 4 Februari lalu, 
isteri Bashah, Datin Seri Hizam 
Awang Ahmad, ada berkata bahawa; 
“Walaupun ramai yang mempertikai 
kelulusan pelajarannya, saya yakin 
dengan pengalaman selama 40 
tahun dalam bidang politik 
dia (suami) mampu mentad-
bir dan menyatupadukan 
rakyat Kedah.”

Mengulas isu yang 
sama, komen Bashah 
kepada wartawan: “Uni-
versiti saya adalah UMNO 
kerana parti ini yang men-
didik dan mematangkan 
saya... betul pendidikan 
saya tidak tinggi hanya pe-

ringkat menengah, tetapi saya ber-
pengalaman dalam politik dan pen-
tadbiran negeri untuk jangka masa 
yang panjang.”

Bashah turut menjelaskan kema-
tian ayahnya ketika beliau berusia 
22 tahun, menyebabkannya terpaksa 
menggalas kewajipan menyara adik 
beradiknya sehingga mereka semua 
menjejakkan kaki ke menara gading. 

Fakta inilah yang barangkali tidak 
diketahui ramai terutama oleh 
pihak-pihak yang begitu cepat seka-
li meremehkan kelulusan akademik 
Menteri Besar ke-12 Kedah ini. 

Mengenai soalan pokok apa-
kah Bashah mampu menghadapi 
cabaran getir selama dua tahun 
yang mendatang ini, perlu diambil 
kira bahawa beliau punyai satu aset 
yang amat bernilai – iaitu so kongan 
kuat daripada Kerajaan Pusat, 
sesuatu yang tidak dinikmati oleh 
Mukhriz selama tiga tahun meme-
gang jawatan Menteri Besar. 

Sokongan kuat Kerajaan Pusat 
ini dijanjikan sendiri oleh Perdana 
Menteri, Datuk Seri Najib Tun Razak 
pada 5 Februari lalu semasa bercakap 
kepada wartawan setelah beliau sele-
sai merasmikan Pusat Transformasi 
Bandar (UTC) di Sungai Petani. Lawa-
tan kerja sehari yang dibuat oleh Per-
dana Menteri sehari selepas Bashah 
dilantik sebagai Menteri Besar mem-
beri isyarat yang amat jelas kepada 
warga Kedah bahawa selepas ini apa 

sahaja sokongan 
dan bantuan 

yang diper-
lukan oleh 

negeri itu 
u n t u k 

terus maju dan membangun akan di-
tunaikan oleh Putrajaya. 

“Tanpa sokongan Kerajaan Pu-
sat, mungkin sukar untuk kerajaan 
negeri melipatgandakan usaha 
pembangunan dan kebajikan ke-
pada rakyat. Semua itu, insya-Allah 
boleh dibantu dengan suntikan 
dana oleh Kerajaan Pusat,” kata Najib.

Berbekalkan sokongan padu dari-
pada Kerajaan Pusat ini, apa yang per-
lu Bashah lakukan dari sekarang ada-
lah mendapatkan sokongan semua 
ahli Exco dan Ahli Dewan Undang-
an Negeri (ADUN), ketua bahagian 
dan cawangan parti, kerjasama yang 
berterusan daripada pegawai KCS 
di setiap lapisan dan akhir sekali so-
kongan dan keyakinan warga Kedah. 

Barangkali yang terakhir ini su-
kar sedikit dan mengambil masa, 
tetapi tidak mustahil. 

Pastinya seluruh warga Kedah 
akan terus memerhatikan segala 
tindak-tanduknya dan menilai 
segala janjinya. Warga Kedah juga 
akan terus memerhatikan dan me-
nilai segala peri laku dan gerak kerja 
semua ahli Exco dan ADUN yang 
dipimpinnya. Sementara itu Bashah 
perlu sabar dan tabah menerima 
segala kritikan dan cemuhan. 

Benjamin Franklin pernah berka-
ta; “Critics are our friends, they show 
us our faults.” (Pengkritik adalah sa-
habat kita, mereka tunjukkan kele-
mahan kita). 

Ahli falsafah Jerman, Friedrich 
Nietzsche pula berkata: “That which 
does not kill us, make us stronger.” 

 
PROFESOR SALLLEH BUANG ialah 
penganalisis undang-undang.

AHMAD BASHAH MD. 
HANIPAH melambai 
tangan ketika keluar 

dari rumahnya di Taman 
Rakyat, Alor Setar bagi 

menghadiri istiadat angkat 
sumpah sebagai Menteri 
Besar pada Khamis lalu.  

– BERNAMA 
 

SALLEH 
BUANG Tanpa sokongan Kerajaan 

Pusat, mungkin sukar 
untuk kerajaan negeri 
melipatgandakan usaha 
pembangunan dan 
kebajikan kepada rakyat.

NAMA PEMANDU

NAMA PENUMPANGNama pemandu teksi

NOMBOR TEKSI

LOKASI PENUMPANG

DESTINASI PENUMPANG

TEMPAHAN teksi melalui aplikasi Grab (dulu dikenali MyTeksi) memudahkan 
pelanggan kerana mempunyai maklumat lokasi teksi, nombor plat teksi dan nombor 
telefon pemandu serta resit tambang yang dihantar melalui e-mel.  


